
Defnyddio'r Model System Hyfyw i Gryfhau Byrddau Gwasanaethau Cyhoeddus
Cefndir a chyd-destun
Er gwaethaf llawer o gynnydd ers sefydlu Byrddau Gwasanaethau Cyhoeddus (BGCau) yn 2015, canfu'r gwerthusiad sylfaenol o'r rhaglen Llunio Lleoedd ar gyfer Llesiant yng Nghymru fod rhai BGCau yn ei chael hi'n anodd dylanwadu ar benderfynyddion ehangach iechyd a llesiant mewn ffordd gyson a chydlynol[footnoteRef:1]. Yn aml, roedd strwythurau, prosesau a blaenoriaethau newidiol yn effeithio ar sut roedd BGCau yn cydweithio a faint o effaith y gallent ei chael yn lleol ac yn genedlaethol. [1:  Mae penderfynyddion ehangach iechyd (a elwir hefyd yn flociau adeiladu iechyd) yn cynnwys addysg a sgiliau da, cartref cynnes a diogel, gwaith teg, arian ac adnoddau, trafnidiaeth gynaliadwy, ac amgylchedd adeiledig a naturiol iach.] 

Y sefyllfa broblematig
Gofynnodd y Bwrdd Cynghori ar y Rhaglen i dîm y rhaglen ddod â phartneriaid ynghyd i ystyried beth fyddai’n helpu BGCau i gynyddu eu heffaith.
I wneud hyn, cynhaliodd tîm y rhaglen weithdy undydd wyneb yn wyneb a defnyddio'r Model System Hyfyw (VSM) — offeryn meddwl trwy systemau sy'n helpu sefydliadau i ddeall sut maen nhw'n addasu, yn gwneud penderfyniadau, ac yn aros yn effeithiol mewn amgylcheddau sy'n newid. Dewiswyd y VSM oherwydd ei fod yn helpu pobl i weld:
· y perthnasoedd rhwng gwahanol rannau o sefydliad a sut mae'n rhyngweithio â'i amgylchedd
· sut mae cydbwyso cyflawni yn y tymor byr a chynllunio yn y tymor hir,
· sut mae llif gwybodaeth yn cefnogi gwneud penderfyniadau,
· a lle gallai fod angen cryfhau eglurder rolau, a’r dull o’u cydlynu a’u llywodraethu.
Drwy ymgysylltu â gwahanol safbwyntiau, gall defnyddio'r model gynhyrchu dysgu unigol a sefydliadol. 
Methodoleg
Hwyluswyd y gweithdy gan Dr Lesley Rowan (Prifysgol Caerwysg). Er mwyn gwneud y VSM yn hygyrch i bobl sy'n newydd i feddwl trwy systemau, fe wnaeth hi’r canlynol:
· datblygu cydrannau'r model cyn ei gyflwyno fel cyfanwaith a disodli iaith dechnegol â Saesneg clir
· defnyddio enghreifftiau perthnasol i'r BGC
· annog myfyrdod unigol tawel
Yn gyntaf, cwblhaodd y cyfranogwyr dasg ddiagnostig unigol, gan nodi cryfderau a heriau ar lefelau cenedlaethol a lleol. Yna trafodwyd y mewnwelediadau hyn ar y cyd a'u mapio ar dempled VSM mawr gan ddefnyddio nodiadau post-it.
Yn yr ail gam (modd dylunio), disgrifiodd y cyfranogwyr sut olwg ddylai fod ar system BGC fwy effeithiol a gwnaethant awgrymu camau ymarferol.

Yn ddiweddarach, grwpiodd tîm y rhaglen y nodiadau post-it yn ôl themâu, alinio'r rhain â chydrannau VSM, drafftio crynodeb, a'i wirio gyda'r cyfranogwyr. Yna, blaenoriaethodd grŵp gwaith llai y camau gweithredu a awgrymwyd.
Canlyniadau
Gweithredodd y gweithdy fel catalydd ar gyfer sawl newid:
1. Effaith genedlaethol
Sefydlwyd Grŵp Cynnydd Cenedlaethol ar Gryfhau Byrddau Gwasanaethau Cyhoeddus newydd, dan gadeiryddiaeth Llywodraeth Cymru, i ddatblygu'r camau gweithredu ar lefel genedlaethol. Mae tri grŵp gorchwyl a gorffen bellach yn canolbwyntio ar y canlynol:
· Monitro a gwerthuso
· Gwella eglurder a chyfathrebu rôl BGC
· Datblygu mannau dysgu BGC
Mae'r grwpiau hyn bellach yn cefnogi cysondeb a dysgu ar y cyd ledled Cymru.
“fe helpodd ni i ddeall y problemau’n iawn cyn ceisio eu datrys,”  
“rydym nawr yn symud o feddwl trwy systemau i ddull cyflawni ac mewn gwirionedd yn newid y dirwedd”
Cyfranogwr gweithdy
2. Effaith leol
Ar y lefel leol, cynhaliodd BGC Castell-nedd Port Talbot weithdy dilynol gan ddefnyddio mewnwelediadau o'r sesiwn genedlaethol i fyfyrio ar ffyrdd o weithio a blaenoriaethau eu BGC. 
Dysgu
· Meithrin perthnasoedd i annog presenoldeb Fe wnaeth sgyrsiau unigol gyda rhanddeiliaid cyn y gweithdy helpu i sicrhau bod lleisiau amrywiol yn cael eu cynrychioli 
· Bu cyfuno safbwyntiau unigol a rhai ar y cyd o help i ddod â phrofiadau gwahanol o Byrddau Gwasanaeth Cyhoeddus i’r amlwg
· Roedd datblygu'r VSM yn araf, yn hytrach na'i gyflwyno'n llawn, yn ei wneud yn hygyrch ac yn osgoi llethu cyfranogwyr
· Mae momentwm yn haws yn genedlaethol nag yn lleol. Roedd cynnydd cryf ar y lefel genedlaethol, ond roedd dilyn drwodd yn lleol yn anoddach oherwydd capasiti cyfyngedig a gofynion gwahanol. Roedd angen mwy o amser i nodi cyfrifoldebau clir ac amserlenni ar gyfer gweithredu.
· Roedd amodau ffafriol yn cefnogi newid. Roedd amseriad y gweithdy yn cyd-fynd â strwythurau newydd Llywodraeth Cymru ac arweinyddiaeth gefnogol o fewn Iechyd Cyhoeddus Cymru, a helpodd i droi mewnwelediadau’r gweithdy yn weithredu.
Roedd hyblygrwydd mewnol y rhaglen hefyd yn golygu y gallai'r tîm fuddsoddi amser mewn cefnogi'r grŵp cenedlaethol newydd, blaenoriaethu camau gweithredu, a helpu i sefydlu mannau dysgu.
Casgliad – effaith defnyddio'r Model System Hyfyw
Profodd y VSM i fod yn offeryn pwerus i helpu partneriaid i siarad yn agored am y canlynol:
· pwrpas a hunaniaeth
· eglurder ynghylch rolau
· llifau gwybodaeth
· a sut mae BGCau yn cydbwyso pwysau tymor byr â nodau llesiant hirdymor.
Fe greodd ofod diogel yn seicolegol i bobl gydnabod heriau heb feio, a helpodd i alinio camau gweithredu ar draws ffiniau sefydliadol.
Oherwydd amodau ffafriol, hwyluso clir, ac arweinyddiaeth gefnogol, cyfrannodd y gweithdy VSM at newid yn y ffordd y mae sefydliadau cenedlaethol yn cefnogi BGCau. Fe helpodd i ddod â phartneriaid ynghyd a oedd yn rhannu pryderon tebyg ac fe ddarparodd ffordd strwythuredig o droi myfyrdod yn weithredu ymarferol.
Darllen pellach 
Am ragor o wybodaeth am y VSM gweler:
· Fideo cyflwyniadol ar y Model System Hyfyw
· Espinosa, A., Walker, J. a Martinez-Losada, A. (2023) The Viable System Model: An Introduction to Theory and Practice
· Espinosa, A., Walker, J., Grover, K. a Vachkova, M. (2023) The viability and sustainability approach to support organisational resilience: Learning in a recent case study in the health sector

